
Pa. nr. 08-88 

Komisioni për Mbrojtjen e Konkurrencës, në bazë të nenit 28 dhe nenit 19, paragrafi (1), pika 

2) të Ligjit për Mbrojtjen e Konkurrencës (“Gazeta Zyrtare e Republikës së Maqedonisë” nr. 

145/10, 136/11, 41/2014, 53/16, 83/18 dhe “Gazeta Zyrtare e Republikës së Maqedonisë së 

Veriut” nr. 208/24 dhe 16/25), duke vepruar sipas njoftimit për përqendrim të parashtruar nga 

BDS Co. Shpk Beograd, me seli të regjistruar në adresën Milentija Popoviq 5v, kati 1, 

apartamenti 5, 11000 Beograd, Republika e Serbisë, përmes avokatit Filip Zafirovski nga 

Shkupi, në seancën e mbajtur më datë 16.06.2026, miratoi këtë: 

AKTVENDIM 

 

1.Vërtetohet se përqendrimi me të cilin BDS Co. Sh.p.k. Beograd, me seli të regjistruar në 

adresën Milentija Popoviq 5v, kati 1, apartamenti 5, 11000 Beograd, Republika e Serbisë, do 

të fitojë kontrollin mbi Marketing Investment Group Bulgaria EOOD, me seli të regjistruar në 

adresën rr. Slavovica, rajoni Triadica, blloku nr. 24E, kati 1, zyra 2, Sofje, Stoliçna, 1404 

Bullgari; Marketing Investment Group CR d.o.o. për tregti, me seli të regjistruar në adresën 

Horvatova ulica 80A, Zagreb, Kroaci; Marketing Investment Group Çeki s.r.o., me seli të 

regjistruar në adresën Jakubska 647/2, Stare Mesto, 110 00 Pragë 1, Republika Çeke; 

Marketing Investment Group Hungari Shoqëri me përgjegjësi të kufizuar, me seli të regjistruar 

në adresën 1062 Budapeşt, Terez korut 55-57, Ndërtesa A, kati 2, Hungari; MIG Marketing 

Investment Group RO SRL, me seli të regjistruar në adresën Bulevardi Corneliu Coposu nr. 6-

8, kati 6, zyra 6, sektori 3, 030167, Bukuresht, Rumani; Marketing Investment Group SR d.o.o. 

Beograd, me seli të regjistruar në adresën Bulevardi Mihajlo Pupin 165G, 11000, Beograd 

(Beogradi i Ri), Serbi; Marketing Investment Group Sllovaki s.r.o., me seli të regjistruar në 

adresën Mihalska 7, 811 01 Bratislavë, Sllovaki; dhe Marketing Investment Group SL, d.o.o., 

me seli të regjistruar në adresën Trzhaska cesta 515, 1351 Brezovica pranë Lubjanës, Slloveni, 

përmes shitblerjes së pjesëve, edhe pse bie nën dispozitat e Ligjit për Mbrojtjen e 

Konkurrencës, nuk do të ketë si pasojë parandalimin, kufizimin ose shtrembërimin e 

konsiderueshëm të konkurrencës efektive në treg ose në një pjesë thelbësore të tij, veçanërisht 

si rezultat i krijimit ose forcimit të pozitës dominuese të pjesëmarrësve, dhe është në 

përputhje me dispozitat e Ligjit për Mbrojtjen e Konkurrencës, në kuptim të nenit 19, 

paragrafi (1), pika 2) të Ligjit për Mbrojtjen e Konkurrencës. 

2. Detyrohet parashtruesi i njoftimit për përqendrim të paguajë taksë administrative për 

njoftimin për përqendrim në vlerë prej 6.000 den. dhe për aktvendimin në vlerë prej 30.000 

den., sipas numrit tarifor 34 të Ligjit për Taksat Administrative (“Gazeta Zyrtare e Republikës 

së Maqedonisë” nr. 17/93, 20/96, 7/98, 13/01, 24/03, 19/04, 61/04, 95/05, 7/06, 70/06, 92/07, 

88/08, 130/08, 6/10, 145/10, 17/11, 84/12, 192/15, 23/16 dhe “Gazeta Zyrtare e Republikës së 

Maqedonisë së Veriut” nr. 151/21) në llogarinë e Buxhetit të Republikës së Maqedonisë së 

Veriut nr. 100000000063095, llogaria e pagesës 840...03161, shifra e të hyrave dhe programi 

72231300. 

3. Padia për ngritjen e kontestit administrativ nuk e pezullon ekzekutimin e aktvendimit. 

 

 



Arsyetim 

Në përputhej me dispozitat e nenit 15 të Ligjit për Mbrojtjen e Konkurrencës (në tekstin e 

mëtejmë: Ligji), më datë 19.05.2026, i plotësuar më datë 27.05.2026 dhe më datë 02.06.2026, 

në Komisionin për Mbrojtjen e Konkurrencës (në tekstin e mëtejmë: Komisioni) u dorëzua 

njoftimi për përqendrim nga BDS Co. Sh.p.k. Beograd, me seli të regjistruar në adresën 

Milentija Popoviq 5v, kati 1, apartamenti 5, 11000 Beograd, Republika e Serbisë, me të cilin 

BDS Co. Sh.p.k. Beograd do të fitojë kontrollin e vetëm mbi shoqëritë: Marketing Investment 

Group Bulgaria EOOD, me seli të regjistruar në adresën rr. Slavovica, rajoni Triadica, blloku 

nr. 24E, kati 1, zyra 2, Sofje, Stoliçna, 1404 Bullgari; Marketing Investment Group CR d.o.o. 

për tregti, me seli të regjistruar në adresën Horvatova ulica 80A, Zagreb, Kroaci; Marketing 

Investment Group Çeki s.r.o., me seli të regjistruar në adresën Jakubska 647/2, Stare Mesto, 

110 00 Pragë 1, Republika Çeke; Marketing Investment Group Hungari Shoqëri me përgjegjësi 

të kufizuar, me seli të regjistruar në adresën 1062 Budapeşt, Terez korut 55-57, Ndërtesa A, 

kati 2, Hungari; MIG Marketing Investment Group RO SRL, me seli të regjistruar në adresën 

Bulevardi Corneliu Coposu nr. 6-8, kati 6, zyra 6, sektori 3, 030167, Bukuresht, Rumani; 

Marketing Investment Group SR d.o.o. Beograd, me seli të regjistruar në adresën Bulevardi 

Mihajlo Pupin 165G, 11000, Beograd (Beogradi i Ri), Serbi; Marketing Investment Group 

Sllovaki s.r.o., me seli të regjistruar në adresën Mihalska 7, 811 01 Bratislavë, Sllovaki; dhe 

Marketing Investment Group SL, d.o.o., me seli të regjistruar në adresën Trzhaska cesta 515, 

1351 Brezovica pranë Lubjanës, Slloveni, përmes shitblerjes së pjesëve. 

Komisioni filloi me shqyrtimin e Njoftimit në ditën e pranimit të tij dhe, në bazë të të dhënave 

të dorëzuara në Njoftimin për përqendrim, shtojcave dhe aneks-dokumenteve të tyre, konstatoi 

sa vijon: 

Aktivitetet themelore afariste të ndërmarrjeve të përfshira: 

BDS Co. Sh.p.k. Beograd është një shoqëri e themeluar në Serbi dhe është pjesë e grupit të 

shoqërive Sport Vision (në tekstin e mëtejmë: "Grupi Sport Vision"). Grupi Sport Vision është 

tregtar me shumicë dhe pakicë i këpucëve sportive, veshjeve dhe pajisjeve në të gjithë Evropën 

Juglindore. Grupi Sport Vision punëson më shumë se 6.500 njerëz dhe operon në 13 vende: 

Shqipëri, Bullgari, Bosnje dhe Hercegovinë, Kroaci, Çeki, Greqi, Hungari, Mal të Zi, 

Maqedoni të Veriut, Rumani, Serbi, Sllovaki dhe Slloveni. 

Grupi Sport Vision është i pranishëm në Republikën e Maqedonisë së Veriut përmes shoqërisë 

Shoqëria për tregti dhe shërbime BDS.MK SHPKNJP Shkup, me seli të regjistruar në rr. „Pero 

Nakov“ 122A 1000, Shkup - Gazi Babë, Republika e Maqedonisë së Veriut, me veprimtari 

parësore 47.720 - Tregtia me pakicë e këpucëve dhe artikujve prej lëkure. 

Marketing Investment Group Bulgaria EOOD (Bullgari), Marketing Investment Group CR 

d.o.o. për tregti (Kroaci), Marketing Investment Group Çeki s.r.o. (Çeki), Marketing 

Investment Group Hungari Shoqëri me përgjegjësi të kufizuar (Hungari), MIG Marketing 

Investment Group RO SRL (Rumani), Marketing Investment Group SR d.o.o. Beograd (Serbi), 

Marketing Investment Group Sllovaki s.r.o. (Sllovaki) dhe Marketing Investment Group SL, 

d.o.o. (Slloveni), para transaksionit në fjalë janë në pronësi të plotë të Marketing Investment 

Group S.A., Poloni, me seli të regjistruar në Osiedle Dywizjonu 303 Pawilon I, 31-874 Krakov, 

Poloni. 



Shoqëritë e lartpërmendura janë aktive në shitjen me pakicë të mallrave sportive, duke përfshirë 

këpucë sportive, veshje sportive dhe pajisje sportive, dhe menaxhojnë dyqane fizike dhe kanale 

online (vetëm në juridiksione të caktuara) në të gjithë Evropën Qendrore dhe Lindore, 

përkatësisht në Bullgari, Kroaci, Çeki, Hungari, Rumani, Sllovaki, Slloveni dhe Serbi. 

Këto shoqëri nuk kanë shoqëri të varura, degë apo përfaqësi në Republikën e Maqedonisë së 

Veriut, as nuk realizojnë qarkullim në Republikën e Maqedonisë së Veriut. 

Komisioni konstatoi se përqendrimi i paraqitur bie nën dispozitat e Ligjit, pasi i plotëson 

kushtet e nenit 12 paragrafi (1) dhe nenit 14 paragrafi (1) pika 1) të Ligjit për Mbrojtjen e 

Konkurrencës. 

Komisioni, duke marrë parasysh kriteret e nenit 17 paragrafët (2), (3) dhe (4) të Ligjit për 

Mbrojtjen e Konkurrencës dhe pikën 6 b) të Udhëzimeve për përcaktimin e rasteve në të cilat, 

gjatë vlerësimit të përqendrimeve, Komisioni për Mbrojtjen e Konkurrencës zakonisht do të 

konstatojë se ato janë në përputhje me Ligjin për Mbrojtjen e Konkurrencës, vlerësoi se 

përqendrimi i paraqitur, edhe pse bie nën dispozitat e Ligjit, është në përputhje me të njëjtin, 

pasi nuk do të ketë si pasojë pengimin, kufizimin ose shtrembërimin e ndjeshëm të 

konkurrencës efektive në treg ose në një pjesë thelbësore të tij, veçanërisht si rezultat i krijimit 

ose forcimit të pozitës dominuese të pjesëmarrësve. 

Duke pasur parasysh këtë vlerësim të përqendrimit, Komisioni vendosi si në dispozitivin e këtij 

Aktvendimi, në përputhje me nenin 19 paragrafi (1) pika 2) të Ligjit. 

Në përputhje me nenin 53 paragrafi (2) të Ligjit, padia nuk e shtyn ekzekutimin e aktvendimit. 

 

Udhëzim për mjetin juridik: 

Kundër këtij aktvendimi mund të parashtrohet padi për ngritjen e kontestit administrativ pranë 

Gjykatës Administrative, në afat prej 30 ditësh nga dita e pranimit të aktvendimit. 

 

KOMISIONI PËR MBROJTJEN E KONKURRENCËS 

                                                                                     KRYETARE  

                                                                              Mr. Малинка Силјановска Николиќ 

 

 


